
Chanmari West, 21th Oct :

Conference thleng turin
Kawrtethawveng inpeih ta

   Mizorama tlawmngai pawl lian ber YMA chuan
Kawrtethawveng khuaah General Conference vawi 67-na hmang turin
ruahmanna a siam a, Ni 23-25, October 2012 chhunga Hachhek Run a
Conference hman turah hian Kawrtethawveng khua chuan inbuatsaihna
vawrtawp thlengin a inpeih ta. Kumin hi hruaitu thlan kum a ni lova, rorel tur
erawh agenda pawimawh tak tak a awm thung a ni. Programme tlangpui:

Ni 13.10.2012 (Inrinni) khan
Khuangchera Section ten kan Branch
YMA hmingin Civil Hospital-ah thisen
20 units an pe a, tlawmngaia thisen
petute chungah lawmthu kan sawi.

Aw LALPA, i chhandamna ka
beisei reng a,

I thupekte angin ka ti thin.
          Sam 119 : 166

 Nimin zing khan YMA Park leh
thlanmual samfaiin YMA Member te
hnatlang a ni a, member thawkchhuak
zawng zawngte chungah lawmthu kan
sawi a, a tifaitu nih tum zel tawh turin
an inngen..

 In luah tur nei pem lehkha ngai
pawimawh lova, in luah tir kan la awm
reng chu a pawi hle a, vanduai thil a
pem lehkha nei lo ten chhiat an lo tawk
a nih chuan YMA hming chuan buaipui
theih an ni dawn lo.

YMA hruaitu zawng zawngte
kan khawtlang tana tan la chho zel
turin kan inngen e.

LUSUN KHAWHAR
Ni 19.10.2012 (Zirtawp) zing

dar 4 khan Pi B. Lalramthangi kum
71, Neuva Section chu Asthma
avangin a boral a, lusun chhungte
Branch YMA chuan kan tawrhpui hle.

PALAI LAWM ZAN

Hruaitu : Pu R.L. Rindika, Astt Secy,
Hunserh : Pastor V. Lalnghaksanga,
Zaipawl : Samlukhai, Hmuifangtlang
Group, Ramhlun ‘S’, Langkaih
Group, Sihphir.
Malzai : Vanlalruata, Ramthanmawii
Rokhum, Felista Lalngaihsaki,
Lalbiakchhungi, Laldinthara, R.
Lalthakima, Lalchullovi,
Lalhmingmawii, R. Lalramhluna,
Lallawmzuali Khiangte,
Palai lawm : B. Laldinthara,
Thusawi : Pu Lalrinmawia Ralte,
Bialtu MLA
Annual Report : Pu Vanlalruata,GS,
Finance Report : Pu J. Lalsailova,
Finance Secretary, CYMA
Trio : Kulikawn
Group Zai : Bethlehem

YMA EXHIBITION HAWNNA
A hun : 24th Oct. 2012.
A hmun : YMA Comitt Room hnuai
Hawngtu : Pu J.H. Zoremthanga, CEC

ROREL INKHAWM
24th Oct, 2012 (Nilaini)

VARIETY PROGRAMME
Hruaitu : Pu Lalrinmawia, CEC
Hunserh : Pu Vanlalkunga,
President, Tuiphal Group
Zaipawl : Bazar Veng Lunglei,
Chawlhhmun, Ngopa.
Malzai : C.R. Laldingliani,
Malzai : Samuela Chhakchhuak,

Ronald Zothantluanga, R.
Lalhunnghaka, Francis Lalruatfela,
Lalchhandami, (Nunu-i), H.
Lalawmpuii, H. Lalbiakdiki, Henry
B. Lalrindika, Ramdinsangi,
T.B.C. Lalngaizuali, R. Lalhriatpuia,
P.C. Lalmuankima,
Jacob V.L. Thanzauva,
Lallawmzuali, Rampanmawii,
Joseph Lalthanpuia,
Lemchan Tawi : Mission Vengthlang,
Tuivamit, Model Veng.
Musical Drama : Saitual Group
Hnamlam : C.YMA Cultural Troupe
Thusawi: Pu Robert Romawia Royte
Duet : PC. Lalchawimawia & K.
Lalawmpuia,
Recitation : Vanlalpeki,
Hnam Lam : Sub-Hqrs. Lunglei
Cultural Troupe

VANTLANG INKHAWM
Hruaitu : Pu Vanlalruata, GS
Hunserh : Pastor M.S. Dawngliana,
Zaipawl : Kolasib Sub-
Headquarters, Samlukhai, Joint
YMA Kawrtethawveng,  Durtlang
‘N’, Bungkawn
Malzai : Janet Lalmuansangi, Judith
Lalremruati, P.C. Vanlalhriati,
Rebecca Lallawmsangi, Daniel
Lalrinmawia, C. Zonunmawia,
 T.C. Lalngaihzuala, Lalnunmawia
Chawngthu,
YMA Thuthlung sawi : Pu
Lalhmangaiha, CEC

CONFERENCE  CHUNGCHANG
Ni 23-25.10.2012 chhunga YMA General Conference Kawtethawveng

a neih turah kan Branch YMA atangin palai mi 12 kal tur a ni a, kalna atan sumo
1 leh car 1 hman tum a ni, kal tura in report te Ni 23.10.2012 (Thawhleh) zing
dar 6:30 hian Pu Dengthanga kawt atanga chhuah tur a ni.

            (Phek thumnaah zawm)

KEIMAHNI
 Tv. Manghetate inah YMA AW
kan chhu a, tunkarah chuan a hmun
ngaiah kan ti leh tawh ang.
  Kan Production Manager Pu
Valtea pawh a hritlang vangin a dam
sam meuh lo, a dam leh thuai kan duh
sak
 Kan Branch YMA Secretary Pu
RL. Thanhnuna chu kumin YMA
General Conference-ah hian hruaitu
hlun chawimawina dawng tur a ni. Pu
Hnuna hian kum 15 chhung Branch
OB hna a chelh tawh a, hetianga
hruaitu chawimawi tlak kan nei hi
Editorial Board chuan kan chhuang hle.

Editorial Board Branch Office Bearer

   2012 Thuvawn_
   I awmdan tur chu
LALPA chungah nghat
la; Amah chu ring la,
aman a ti vek ang.

Kan rama tlawmngai
pawl lian ber chuan
tunkarah hian General
Conference kan hmang
dawn a ni a. Kum tin hian
kan Branch chu he
khawmpui hmang tur hian
kan kal tha lo tlangpui a,
chuvang chuan kan kal
that zawk theih nan
Branch Committee chuan
kal man chawi ngai lo
turin ruahmanna a siam a,
member emaw hruaitute
ngei pawh min hip phah
lem lo hle. Conference
kal tha tur hian eng dan leh
hmanrua nge maw kan han
hman leh dawn le.

Kumin hian Section
hrang hrangin faina
hnatlang kan nei a, Branch
pawh nimin khan kan nei
leh bawk a, a ropuiin a
lawmawm khawp mai.

Hetih lai karah hian
faina hnatlan a tulna em
em mai pakhat chu kan
Park hnim to sang tawh
kara setana lawmzawng a
hun hmang thinte vang a
ni. Veng tam tak neih theih
loh Park kan nei a,
thianghlim taka hman tak
aruanga nauapangte tana
hmuh tha lo tak tak hmuh
tura awm hi a pawi a ni. He
Park hi uluk tak leh
thianghlim takin enkawl
ila, hlim taka kan len dial
dial tlan theihna turah i
hmang ang u.

Editorial :

Article :
YMA AW, AW, YMA AW

‘Zan khat chu YMA AW cyclostyle hmanga her a nih lai khan, a chhu turin kan thiante
an rawn lang hlek lo mai a, ka chhu a, ka her leh a, kan nuin (kan President hi chu ni se ka
nupuiin a ti ang) a lo thlep zel a, khawvar rualin kan mu ve hram’ Pu R. Lalchhuanawma
YMA AW Editor hmasa ber chuan a ti. Hetiang deuh bawk hian Pu Lalnunthara Sailo
pawhin ‘Engti zia nge maw ni YMA AW chhut loh zan pawha lo leng dur dur thin kha tumah
an rawn kal mai lova, eng emaw ti tiin Editorial Board member pawh ni lo Tv. Buata lo lut
tehmial chu ka chelh a, zing dar 4 ah chuan kan in mamngtha ve leh hram bawk’ a ti.

J. Nanga

A dik khawp ang YMA AW hi a phek
tam loh leh miten an hlut vak lem loh aiin
kan buaipui nasa. Chutih rual erawh chuan
a buaipuitute erawh kan hlim thei phian a,
term khatah vawi 50 chuan hnatlan pawh hi
a ninawm hran lem lo. YMA AW Editorial
Board hi kan Branch OB te hian an ruat
thiamin an thlang uluk hle turah ngai ta ila.
Europe lama an harsatna ang chi vun
rawngah in thliarna YMA AW ah hi chuan a
awm lo tih Editor kal chhuak Dr. Ramliana
te atangin a hriat a, Editor ni tur hian hmel
atang chuan an thlang lo tih nikum lama
Editor kal chhuak Pu Rozidinga atang hian
a hriat mai bawk awm e. An inhnial
bengchhen theih em avanga zan khat an
thlim hial Pu Rimtuia leh Tv. Tia te hlei hlei
hi an leng.

 Kuminah pawh hian kan hruaitute hian
an ruat dan hi tha the thaw tak a ni. Football
team ni ta ang ila, a hminga Editor nih
manah ti hian ‘ka team’ ka han sawi vel teh
ang. Hman lai chuan centre kan ti mai thin,
Pu Chda he hmunah hian a awm dawn a ni,
ani hi a tul huna thu ziak thei leh thiam, kan
mamawh em em Computer chinchang hre
tak, kan duh apaing kan zawt a, min hrilh
mai thei thin mi a ni, mi huikhawm a thiam
a, kan Board ti phuisuitu tak pawh a ni reng
a ni.

 ‘Right out’ ah inkhelh pawh a tak tak a
thiam leh MFA referee certificate nei ngat
Tv. Mangheta a awm ve thung dawn a ni.
Thu tha tak tak ziak thiam em em mai a ni
a, Mizo tawng grammer a thiam bawk a,
mahni hna inpe zo mi tak a ni bawk.

Tv. Tia hi YMA AW tan hian a thawk rei
ber tawh awm e, Editor naupang ber a ni
hial bawk ang. ‘Left out’ lamah a tlan ve thung
dawn a ni. Thu chhuah tur han haichham
palh chang hian a thu mai mai lai hi ‘Tia
han hnawhkhat teh’ han tih hi chuan a

chawpchilh pawh hian thu tha leh ngaihnawm
tak tak ziak mai thei a ni.

Ka’n sawi theihnghilh tep a, The Big
Boss Tv. Masangtea hi a laiah nghet taka
ding luah tur a ni. Ani hi chuan tumah a
chhuah mai mai lovang. Big Boss hi awm ta
lo se YMA AW hi a buai khawp ang, amah
pawh. Chanchin thar lakkhawm lama tha em
em, mahni hna a tui si a ni. Section lamah
pawh hriattir tur chu ‘hma’ taka hriattir zung
zung thei mi a ni bawk.

Tichuan kum hmasa lama tlawmngai
award dawng ve ve tawh ngat Tv. Mahruaia
leh Tv. LalJohnya te ‘defender’ ah an lo awm
tlat mai dawn a ni. Anni hi tlangval zuangzang
an ni a, an tlangval mah mah tih mai lo chu
selna tur an awm lo. Laljohnya hian a ‘T’
Section rilru a la paih thei lo erawh a Section
puite pawh hian hriatthiam erawh har an ti.

Tichuan kan innghahna leh kan chakna
ni turin a tawp berah Pu Valtea’n hnu a lo
dawl tlat dawn a ni. Thil chhinchhiah lam mi
duhthusam, kan tisual leh hmaih changa
pawh correction siam thin a ni, kan mamawh
leh tul apiang kan sawi chuan min ngaihtuah
sak zat zattu a ni.

Sap ram inkhel kan en thin a, inkhelte
an inthlak chang a, player lo chhuakte Jacket
lum lo pe thintu angah hian Tv. Zaitea hi kan
hmang ve thung ang. Ani hi kan zinga tel
chu ni ve chiah lo mah se, kan fiam a, kan
sawm a, ngam taka kan duh kan thlenna,
tlangval tlawmngai a ni. Hetiang mi chi hrang
hrang hual vel khup ka nih avang hian a
hminga Editor nih hi a nuam a, a thlamuan
thlak a ni.

Chhuak leh turah chuan he thupui
chhunzawmna Part - I Pu R. Lalchhuan-
awma’n a rawn ziak  ve leh ang a, Part - II
Pu Lalnunthara Sailoin a ziak bawk ang, a
hnu khar nan leh tlip nan Tv. Thangkhuma’n
a rawn ziak leh bawk dawn a ni.

Phek 3-na                              Section Report/ Vengchhung/ etc.                             21th Oct.,  2012

YMA  AW hi vengchhung chanchin thar hriatna hnar pawimawh tak a ni.

TAITESENA

 1 Ni 16.10.2012 (Thawhleh) zan
khan Section Committee thut a ni.
 Ni 20.10.2012 (Inrinni) nileng
khan hruaituten bungrua enfel leh
Hoarding siam that hnatlang an nei.
 November Ni 15 zan hian an
section chhung a Nu leh Pa te nen
khawt;lang nun siamthat chungchang tih
thupui hmang a inkawm ho tum a ni.
 YMA Activity hrang hrangah
Member te tan la thar sauh sauh turin
an in ngen.

CHAWNGBAWLA

 Ni 23.10.2012 (Thawhleh) zan
dar 7:00 hian section committee
meeting tum a ni a, he committee-ah
hian Section Project, Sangha zawrh
leh tul dangte ngaihtuah a ni ang.
 Section sum tuaknana an sangha
zawrh  lo leisaktu zawng zawng
chungah lawmthu an sawi. Sangha
man hi Pu Lalruatsanga Fin.Secy
hnenah thehluh zel tur a ni tih bial
vawngtute an inhriattir.

KHUANGCHERA

 Ni 16.10.2012 (Thawhleh) zan
khan Nl Melody te inah section
committee an nei a, thu pawimawh tak
tak an rel.
 Ni 24.10.2012 (Nilaini) hian
Vanapa Section Sport-2012 Mizo
High School Field-ah an nei dawn a,
YMA member leh YMA Chhang
member-te tel theuh turin an
insawm.YMA Member mahni awmna
Group hre duh tan hruaitute hnenah en
theih a ni e. Intihsiakna chi hrang 15
hmangin inelna an nei ang.
 Ni 7.12.2012 hian Vanapa Nite
ropui taka hman an tum a. He mi pual
hian an section member-te tan Vanapa
Chanchin in ziahsiak (Essay Writting
Competition Thumal 1200-1500 velin)
an buatsaih a. Essay hi mahni in lama
ziah theih a ni a, November thla
chhungin Pu H. Vanlalvena emaw Tv
R. Lalrinngheta te hnenah copy 3 theh
luh tur a ni e.
 Ni 20.10.2012 (Inrinni) khan
Thutthlengsei siamin hruaitu hnatlang an
nei.
 Section huam chhunga NO
PARKING AREA-a motor dah an la
awm reng mai chu tha an ti lova, dah
tawh lo turin an inhriattir leh a, la dah
lui an awm chuan motor number leh a
neitute hming YMA AW lamah an
tilang zel tawh dawn.

NEUVA

Ni 20.10.2012 (Inrinni) zing kar a
Park sam fai hnatlang neihah member
tam tak an thawk chhuak chu
committee chuan lawmawm a ti hle.
 Vengchhungah chhiattawk an
awmin Mitthi lumen, Khawhar in kal
leh thlanlaihte hi YMA member kan
nih angin kan tih ngei tur a ni a, tan la
sauh sauh turin an inchah.
 Section chhung kan lo thianghlim
zawk theihna atan chhung tinte mahni
in leh a vel te vawng fai theuh tur leh
bawlhhlawh a bawm a paih theuh turin
an inngen.

VANAPA

 Faina hnatlang neih ni a
bawngtuthlawh achin an hriat loh chu
mifel takin  lo dahtha in hmuh lehtawh
a ni a, an lawm hle.
 November thla tawp lamah hian
Section Soprt ropuitak neih tum a ni
a, Memberte theih tawp a lo in
buatsaih turion an in hriattir.
Branch YMA hminga thisen petute
zawng zawng chungah lawmthu an
sawi.

Group zai : Sihphir
Thusawi : Pu Lalbiakzuala, V.Pre,
Hnam lam : Ramhlun ‘S’
Thusawi : Pu Lal Thanhawla,
Lawmman sem

VANTLANG INKHAWM
Hruaitu : Pu R. Lalngheta, Treasurer,
Hunserh : Maj. Lalthianghlima,
Malzai : Lalmuanpuia, Vanlalvenpuia,
Vansangkimi, Grace Lalchhanhimi,
Laithangpuii, R.C. Lalruatdika,
R. Lalhmangaiha, R. Biaksiama,
J.H. Lalmuanpuii, K. Lalremruata,
Lalropuii Pachuau,
Zaipawl : Bethlehem Vengthlang,
Diakkawn, Kanan, Mamit Sub-Hrqs
Thusawi : Pu Lianzuala,CEC
Trio : Tuikual South
Hnam lam : Khawhai
Lawmman sem
Thusawi : Er. Rothanga,

VANTLANG INKHAWM
(PALAI THLAHNA)
Hruaitu : Pu J. Lalsailova, CYMA
Hunserh : Dr. Lalnghinglova, CEC
Zaipawl : Ramthar Veng, Tuikual ‘S’,
Bawngkawn, Saiha Town
Malzai : Lalbiakhlui Pachuau,
H. Vanlalhlana, K. Lalnunsiami,
Lalfakkimi, J.H. Lalmuanpuii,
Rampanmawii, Annie
Malsawmtluangi, H.C. Lalsanglura,
Lalhmangaihzuali (Zualbawih-i),
Vuantea Pukpui, Roluahpuii,
Lalthutha-a, C. Sanga, Zomuanpuii,
P.C. Lalremruata
President thusawi : Pu T. Sangkunga,
Lemchan : Chanmari.
Hnam Lam : CYMA Cultural Troupe
Buatsaihtu : Pu Vanlalruata,
General Secretary, CYMA
Thusawi : Pu Zosangzuala,
Group Recitation : Kulikawn.
Fiamthu : C. Lalramlawma,

Badminton Club
 Kanan Veng Badminton
Tournament-ah Player engemawzat an
tel
An President Pu Chhantea, a nu
check up hruaia Guwahati lama kal chu
tluang taka a lo haw leh an beisei.
Naupang tan Coaching kalpui mek
a ni a, a tuimi tan Club hruaitute hnenah
ngaihven theih a ni.

(Phek khat zawmna)

PEM  LUT
1. C.Hmingsangzuala chu Phaiveng
Chawngtlai atangin Pi Sapchhungi ‘K’
Section-te Inah.
2. Pu C. Vanlalnghakate chhungkua
chu Farm veng Lunglei atangin Pu
Lallianzuala ‘K’ Section-te Inah.
3. Pu C.Laldinpuiate chhungkua chu
Lungverh atangin Pu Renga ‘K’ Sec-
tion-te Inah.

PEM  CHHUAK
1. Pi Vanlalchhungite chhungkua chu
Pu V. Thangzela (L) ‘CH’ Section-in
atangin Khatla North-ah an pem.
2. Pi Lalremkimite chhungkua chu Dr
Hmingthanzuala ‘K’Section-te In
atangin Vaivakawnah an pem.
3. Pu Vanrammawiate chhungkua chu
Pu Ramfangzauva ‘K’ Section-te In
atangin Kolasibah an pem.

Lawmthu sawina
Ni 2.10.2012 (Thawhlehni) tlai

dar 2:00 a kan nu Lalremi (Kum 78)
in Durtlang damdawi ina min boralsan
chungchangah Chanmari West Branch
YMA leh Veng mipuite min
tawiawmnaah lawmthu kan rawn sawi
a. Damdawi Ina kan awmlaia tha leh
zung leh sum leh pai senga min
buaipuina leh a thih hnua kan in lama a
ruang min thlensak a, kan khua Hortoki
thlenga min phurh thlaksak tura engkim
min buaipuina avangin Chanmari West
khawtlang chungah thinlung takin
lawmthu kan sawi tak zet a ni.

In Khawngaihna dawngtu
Ziaksanga te nupa, Vanapa Section

Chanmari West, Aizawl.

Phek 4-na               Fakna/Tualchhung/SMS etc.  21th Oct., 2012

(9-9)

  S M S
SMS thawnna tur : 9862358337.
 Tlaivar zana sawhchiar sem hi tui
kan ti thei khawp mai, plate khat chauh
hi chuan riltam hi min hnem zo meuh lo
deuh chu a ni ngei mai. Puar khawp
law lawa han ei hi a chakawm khawp
mai. Kan indaih vek baka kan lungawi
tlanna tur hian a siam theih mai lo em
ni aw?

      8794326677
 Sawhchiar Corruption atangin ti
hian ka ngaihtuah ta a. Tlaivar kan tam
vak ngai chuang si lova, kan zavaia kan
tlaina khawp inhlui mai hi thil har tak a
ni emaw ni le? Plate hnih khata buai lo
tur hian siam tam deuh dan a awm mai
lo maw?

      9863350499

SMS kan dawnte hi Editorial
Board ngaihdan a ni vek kher lo.

CHHUNGTIN MAMAWH
Puanthui khawl, Puan pan,

Puan fan, Puan chhah thui thei turin
kan siam thei e. Gas stove tha lo,
herh sak, leak etc kan siam thei
bawk e. Khawl (Kut khawl)
chhuak hmasa chi a pan, a fan, a
chhah thui thei tlawm te te a lei tur
kan nei bawk, rawn thlang ve rawh,
A mamawh tan koh theih kan ni e.

  Contact : LH CHAWNGTHU
9612322639(2-3)

KIDS' DEN PRESCHOOL, DAY
CARE AND AFTER SCHOOL CARE
D. Engliani Building, Chaltlang Venglai

LOWER PRE SCHOOL : Kum 2 atang
a kum 3 la tling lo inkar (10:00AM -
12:30PM)
PRE SCHOOL : Kum 3 chin chunglam
(10:00AM - 12:30PM)
DAY CARE : Lower Pre School leh
Pre School nileng in kan awm thei
(10:00AM - 4:00PM)
AFTER SCHOOL : School danga kal
Class I - III School a lam saka Home
Work lo tihpui leh a tuldang te  te kan
ti bawk e
ADMISSION: 1st. Nov. 2012 atangin

Pick and Drop kan ti thei bawk.
Sd/-

Principal
Ruth Vanlalthakimi Hmar,

B Sc. Nursing, Diploma in Child
Development
8794026603(2-3)

 Ni 27.10.2012 (Inrinni) a Mizo
Hnam Lam intihsiakna  neih tura tel
turin ngawrh takin an inbuatsaih mek
a, member zawng zawng taima taka
Lam zir thin turin an inhriattir.Lam
zirnana Indoor Stadium hmantirtu
Managing Board chungah lawmthu an
sawi.
 Ni 20.10.2012 (inrinni) khan Ral
Lu Lam shooting an nei leh a,
tlawmngaia changtute chungah
lawmthu an sawi.
 Ni 28.10.2012 hian Doordarshan
Kendra (Guwahati)-a Hnam Lam
recording nei turin Aizawl an chhuahsan
ang.
 Ni. 19.10.2012 zana lamzir te in
tur Squash bur 3 thawhtu Ni Zorinpuii
chung ah lawmthu an sawi.

ZOFA NEWS

Hriattirna

Central  Y M A
 11.10.2012 - CYMA leh PHED
thawhhona Tuihna Humhalh beihpui
hawnna Champhai-ah neih a ni a, Pu
J. Lalsailova, Fin. Secretary, Pu
Lalrinmawia Sohnel CEC leh Pu
Vanlalzuiliana CEC te an kal.
 11.10.2012 - Special Summary
Revision of E. Rolls kalpui mek
chungchangah CM Office Cabinet
Room-ah Meeting neih a ni a, CYMA
OB te an tel. E. Rolls dik leh felfai kan
neih theih nan theihtawp an chhuah.
 11.10.2012 - Maubawk Branch
YMA kum 65-na leh Vangpui Kut an
lawm chu Pu R.L. Rindika, Asst.
Secretary-in a hmanpui.
 12.10.2012 - Doordarshan
Kendra, Aizawl Station-ah Tuihna
Humhalh beihpui chungchangah Live
Discussion neih a ni a, Pu Vanlalruata,
Gen. Secretary, Er. H. Duhkima leh
Dr. C. Lalnuntluanga te an tel.
 17.10.2012 - CEC last meeting a
ni a, zanriah kilhho nghal a ni.
  YMA General Conference
Programme leh Ramhlun Vengthar &
Ramhun Sports Complex huam
chhunga leimin tuarte Branch tinin kan
khawnkhawm, Branch tin atanga a lo
luh dan pdf a ownload theih a dah a
ni.

Lalnunmawii w/o Zosangliana
Sl.No 1073 E/Roll chungchangah
BLO Lalrinliana (Sir Tea) a rang thei
ang bera hmu tura hriattir i ni e.

Thlanmual
Sub-Committee

 Ni 18.10.2012 (Nilaithawhtan)
khan Pu R Ramlawma (V'Sec) inah
meeting pawimawh tak neih a ni.
 Ni 20.10.2012 (Inrinni) khan
Mistiri Association nen nileng a
kuangduan hnatlang neih a ni a,Mistiri
Association te nen thawhhona tha tak
an neih avangin Committee chuan
lawmthu a sawi.
 Pu Lalhriatpuia (Mahriata) K'Sec
chuan a thianpa Pu Zosangpuia
hriatrengna atan Suahdur tha tak mai
a pe chu an lawm hle.

 Ni 19.10.2012 (zirtawp) zan khan
Pu Zothansang Tochhawng Neuva
Section in ah Meeting an nei.
 Tv G Lallawmawma chuan Fifa
Coach grassroot level a training zo chu
an lawmpuiin an chhuang hle.
 Football Players te Practise na a
hak tur Beep Sponsor duh tan a
sponsor thei reng e.

 Local Council

ZAKAMLOVA COMPUTER
TRAINING INSTITUTE

DAWRPUI:AIZAWL
(Nokia Showroom chung)

FREE ADMISSION
Course zir theihte:

* CCA, DCA, ADCA, Hardware
* Programming Language C', C++,
Visual Basic etc
* Zirlaite'n an duh hun huna an hman
turin Internet a awm.

MITDELTE TAN A FREE
VEKIN ZIR THEIH A NI

* November thla chhunga
Admission ti te tan Christmas Gift
atan Monthly fee 20% Discount an
ni ang
Contact : Manager - 9856405229

Heng a hnuai hming tarlante hi
Local Council Chairman Pu F.
Zosanga emaw Secretary Pu C.
Lalmuanpuia te hnena in report tura
hriattir in ni e.
1) Lalbiaksangi d/o Thangliana (L)
2) Hrangzuala s/o Chalmawia (L)

FOOTBALL MANAGING BOARD

VOLLEYBALL MANAGING BOARD

(1-3)

 2nd Division Players te thawhtan
tlai dar 4-ah Indoor Stadium-ah
Practise tur a ni a. Volleyball a tui mi
te kal vek tur a hriattir kan ni e.

Chanmari West Corps Salvation  Army
chuan vengchhung a chhiattawk
tanpuina atan Rs. 1000 /- Disaster
Committee ah a rawn pe a, Committee
chuan lawmthu a sawi.

DISASTER COMMITTEE


